
 پوختە 
وەرگر؛ وەک تەواوکارى پڕۆسە و کایەى ئەدەبى؛ سەنگ و پێگەى خۆى هەیە،  

بەرکەوتە  هەر لە سەرەتاوە پێگەکەى خراوەتە بەرباس ى ڕەخنەى ئەدەبییەوە و وەک  

لێى ڕوانراوە، بەڵام لە ڕەخنەى نوێدا کراوەتە چەقى باس و ڕۆڵ و پێگەکەى لەدەقدا  

دەستنیشان کراوە، بەچەشنێک کاریگەرى و پێگەکەى هاوشان، یاخود لە سەرووى  

و  دەقەکەى  تەواوبوونى  دواى  دەقنووس  چونکە  دانراوە،  دەقنووسەوە 

کەوکردنى دەق و زیندووهێشتنەوەی خستنەبەردەستى وەرگران، ئیتر وەرگر لە شەنو 

 دەقەکەدا خاوەنیەتى.

بەرچاوى   ڕۆڵى  و  ڕوانگە  بزووتنەوەى  شاعیرانى  لە  یەکێکە  شارباژێڕى  جەمال 

شێوەیەکى  بە  شیعرییەکانیدا  دەقە  لە  کوردیدا،  هاوچەرخى  شیعرى  لە  گێڕاوە 

دەستنی جۆرەکانى  و  ئەرک  و  پێگە  و  ڕۆڵ  دواوە،  وەرگرەوە  لەبارەى  شان  بەرفراوان 

کردووە، لەم سۆنگەیەوە ناونیشانى توێژینەوەکەمان کرد بە: ) پێگەى وەرگر لە دەقى  

لە  تێگەیشتن  و  دەستنیشانکردن  بۆ  هەوڵێکە  کە  شارباژێڕیدا(،  جەمال  شیعریی 

 چەمکى وەرگر و ڕۆڵ و پێگەکەى لە ڕوانگەى "شارباژێڕی"یەوە.

توێژینەوە پوختەى  پێشەکى،  لە:  پێکهاتووە  بەش ى  توێژینەوەکە  بەش:  دوو   ،

یەکەم بە ناونیشانى )لەبارەى وەرگرەوە(، کە لە دوو تەوەردا باس لە وەرگر کراوە، بە  

بەش ى  ئەدەبى(،  کارى  تەواوکەرى  وەک  وەرگر  وەرگر،  جۆرەکانى   ( ناونیشانەکانى: 

تێیدا   کە  شارباژێڕیدا(،  جەمال  شیعریی  دەقى  لە  )وەرگر  ناونیشانى:  بە  دووەم 

ڕو  لەسەر  چەند هەڵوەستە  لە  وەرگرەوە،  لەبارەى  کراوە؛  شارباژێڕى  انینەکانى 

دەق  ڕەخنەگر،  و  )شیعردۆست  ناونیشانەکانى:  بە  پێشچاو؛  خراوەتە  تەوەرێکدا 

وەرگرى   شاعیر،  و  وەرگر  نێوان  ناکۆکى  و  شیعر  ئایدۆلۆژیاى  ڕەخنەگرتنە،  ناوەندى 

"شیعر  بابە  ی دیاریکراو  هەمەچەشنى  هاندەر،  وەرگرى  و  ئاراستەکراو"،  شیعر  تى 

وەرگر، بە جیهانیبوونى شیعر و وەرگرى جیهانى، پەیوەنديى شیعر بە شاعیرەوە(، لە  

و   کورتکراونەتەوە  خاڵدا  پێنج  لە  توێژینەوەکە  ئەنجامى  توێژینەوەکەشدا  کۆتایی 

هەروەها  خراونەتەڕوو،  بەکارهاتووەکانیش  سەرچاوە  لیستى  لەپاشاندا  دانراون، 

 ەکانى عەرەبى و ئینگلیزى وەرگێڕدراون و دانراون.  پوختەى توێژینەوەکە بۆ زمان

 شاعیر، وەرگر، جەمال شارباژێڕى، ئایدیۆلۆژیا، ڕەخنەى نوێ.   : كانكییه رهسه وشە 

 

 پێشەکى: 
بە   ئەوەیتریان  بدوێین،  کامیان  لەهەر  بەیەکەوە،  پابەستەن  شاعیر  و  شیعر 

شیعرێکدا   هەر  پاڵ  لە  واتایەى  بەو  دەردەخات،  خۆى  شێوەکان  لە  شێوەیەک 

هەیە   دیار   –شاعیرێک  شاعیرەکەى  و  بێ  فۆلکلۆریش  شیعرەکە  ئەگەر  تەنانەت 

دەکەین   بوونى  بە  هەست  شاعیر،  -نەمابێت،  دەوترێت  کەسێک  بە  شیعرى ،  کە 

لە   بەڵام  بشارێتەوە،  هەستەکانیدا  لە  خۆى  دەقدا  لە  هەرچەند  شاعیر  هەبێت، 

وێت، لەبەرئەمە لە ڕەخنەى  كهردهخاکێکى دەقەکەیدا وەک کانیاو دەتەقێتەوە و ده

لە بوارى مێژوويى و   نووسەر )شاعیر( و پاشخانەکەى  بە ڕۆڵى  کۆندا  زۆر گرنگيیان 

و دەدا  کۆمەڵایەتى  و  ڕەخنەييه  دەروونى  توێژینەوە  بەرەو  سۆنگەوە  کەیان لەم 

پێچەوانەى  ئەمەش  کە  دەڕۆیشتن،  نووسەر  بەرەو  دەقەوە  لە  و  دەنا  هەنگاویان 

بەبێ   دەق،  بۆ  وەرگرەوە  لە  و  وەرگر  بۆ  دەقەوە  لە  کە  ڕەخنەن،  نوێیەکانى  میتۆدە 

شاعیر، لاکردنەوە لە ژیان و بارودۆخى  نووسەر لە دەق دەکۆڵنەوە، لەپاڵ چەمکى )  

پڕۆسەى   لە  وەرگر  ڕۆڵى  وەرگرە،  ئەویش:  پێشەوە،  دێتە  تر  چەمکێکى  شیعر(دا، 

لە ڕەخنەى   بەتایبەت  نییە،  لە ڕۆڵى نووسەر کەمتر  تەواوکارى و خوێندنەوەى دەق؛ 

 نوێدا وەک کۆڵەگە سەیری دەکەن.

 ناونیشانى توێژینەوەکە:

هەر   لە  خۆیانن،  بۆچوونى  و  بیر  خاوەن  کە  شاعیران  بابەتێکدا  و  بارودوخ 

دەقەکانیاندا   لە  شاعیران  دەردەبڕن،  بۆچوونەکانیان  بێت  مەبەستیان  بە -خۆیان 

ڕوانینیان لەبارەیەوە )شیعر و شاعیر و وەرگر(؛ وەک س ێ چەمکى    -شێوەیەکى گشتى

بەیەکەوە   ناراستەوخۆ -پەیوەست  و  راستەوخۆ  شێوەى  لەم    -بە  ئەوەى  دەربڕیوە، 

ەبەستمانە دەرخستنى بۆچوونەکانى شارباژێڕییە، لەبارەى پێگەى  توێژینەوەیەماندا م

وەرگرەوە؛ کە لە دەقە شیعرییەکانیدا ڕەنگیداوەتەوە، هەر لەم سۆنگەوە ناونیشانى  

 توێژینەوەکەمان کرد بە: ) پێگەى وەرگر لە دەقى شیعریی جەمال شارباژێڕیدا(. 

 هۆکارى هەڵبژاردنى ناونیشانەکە: 

ئ هەڵبژاردنى  بههۆکارى  هۆکارەوە،  کۆمەڵێک  بە  پەیوەستە  ناونیشانە  دوو    ەم 

 خاڵ لە سەروو هەموویانەوە دەخەینە بەرچاو: 

. جەمال شارباژێڕى  لە بەشێکى زۆرى شیعرەکانیدا ئاوڕى لە )پێگەى وەرگر و  ١

بۆى  شیعرى  دەقێکى  چەند  و  داوەتەوە  دەقەوە(  بەسەر  کاریگەرى  و  وەرگر  جۆرى 

 ونەکانى لەبارەیەوە.و تێئاخنى بیر و بۆچتەرخانکردووە، بەمەبەستى 

شیعرى  ٢ قۆناغى  لە  و  ڕوانگە  بزووتنەوەى  شاعیرانى  لە  یەکێکە  شارباژێڕى    .

پێويسته بۆیە  هەبووە،  بەرچاوى  ڕۆڵى  کوردیدا  بەهەند    هاوچەرخى  بۆچوونەکانى 

 وەربگرین و وەک بنەما بۆ ڕەخنەى ئەدەبيى قۆناغەکە سەیربکرێن. 

 نیشانەکە:ئامانج و گرنگيى ناو 

دوانە   و  شیکردنەوە  و  دەستنیشانکردن  توێژینەوەکە  مەبەستى  و  ئامانج 

لەبارەى وەرگرەوە و ڕۆڵ    -وەک شاعیرێکى نوێخواز  -لەبارەى بۆچوونەکانى شارباژێڕى  

هەڵوەستە  و  سەرنج  جێگەى  بابەتێکە  خودى  ئەدەبیدا،  کایەى  لە  پێگەکەى  و 



 

(ز 3202  -  ك 3272) (54)ذمارة  اي كورديئةكاديميطؤظاري   100 

 پێگەى وەرگر لە دەقى شیعریی جەمال شارباژێڕیدا 

ناون گرنگيى  دەبێتە  ئەمەش  هەر  سەرچاوە لەسەرکردنە،  خاڵەدا  لەم  و  یشانەکە 

 دەگرێت. 

 سنوورى توێژینەوەکە: 

لەسەر  کارکردنە  هەروەها  وەرگرەوەیە،  لەبارەى  توێژینەوەیە  ئەم  سنوورى 

پێگەى   دیاریکردنى چۆنیەتى ڕەنگدانەوەى  و  دەقە شیعرییەکانى جەمال شارباژێڕیدا 

اعیر، کە لە ساڵى  وەرگر لە دەقە شیعرییەکانیدا، بە پشتبەستن بە کۆبەرهەمەکانى ش

لە دوو بەرگدا چاپکراون و چەندین نامیلکەى شیعرى بڵاوکراوەى شارباژێڕى    ٢٠١٣

سۆز   و  )کسپە  لەوانە:  مەبەست  ١٩٥٩لەخۆگرتووە،  )بەستەى   ،)١٩٦١ ،)

جگەرم   لە  نهێنى  ١٩٦٨)پارچەیەک  فرمێسکى   ( یادگارا ١٩٦٩(،  ئەلبوومى  )لە   ،)

ژان  ١٩٨٣ و  هەژان  )ژوانگەى  فریشتە  (،  ١٩٩٨(،  و  خۆزگە  و  (، ٢٠١١)خەم 

وەنەوشەکان  ٢٠١١)لەناخەوە   گوڵ   ( دەنکەى  ٢٠١١(،   هەزار  ملوانکەى   (  ،)

،  ١(...، لەم توێژینەوەیەدا لە کاتى ئاماژەدان بە سەرچاوەکە، بە ) ب١٩٨٥شارباژێڕ  

 ( ئاماژەیان بۆ کراوە.٢ب

  

 : كهوهميتۆدى توێژينه

بهكهوهتوێژينه  له پشتمان  بەستووە، شيعرييه  قهده   ماندا  شارباژێڕى  كانى 

و  توانین بڵێین: ئهده  وه شهمه، لهوه مان ڕوونكردۆتهكهندێك كاتيش هۆى نووسينههه

پهميتۆده  كهوكردووهيڕه مان  پێكهاته  به  ،  شيكاریى  ناسراوه ميتۆدى  ههيى  له روه،   ها 

بههه شوێندا  شته ندێك  ناساندنى  پێويستى  به   كانپێى  وه   پشتمان  سفى  ميتۆدى 

 .سفى و شيكاريمان كردووهوى ميتۆدى وهيڕهوابێت په، كهستووه به

 : بەش ى یەکەم/ لەبارەى وەرگرەوە:  ١

 : جۆرەکانى وەرگر:١: ١

کە   بەکاردێت،  کەسێک  هەموو  بۆ  گشتگیرە  زاراوەیەکى  ئەدەبى  وەرگرى 

ڕێگەى   بە  ببێت،  ئەدەب  بە  بەرکەوتەى  گوێگرتن،  و  بیستن  یاخود  خوێندنەوە، 

ئاسایی(، خوێنەرى داهێنەردا   )گوێگرى  ئاسایی  لە خوێنەرى  شێوەیەکى گشتى خۆى 

ئەگەر ور  بەڵام  لێدەبێتەوە، چونکە ددەبینێتەوە،  لقى زۆریان  بچین،  بابەتەکە  بۆ  تر 

و  وەرگرتن  چێژ  لەڕووى  نین،  یەک  وەک  و  ئاست  یەک  لە  هەموویان  وەرگران 

بوون و هاتنە وەڵامەوە... جیاوازن، لە ڕووى واتاى دەقەوە وەرگرێک شاعیرى سەرسام

دەوێت لە دەقدا و بە دواى واتا و هۆکاری دەربڕینەکانیدا وێڵە، وەرگرێک دەقى دەوێت  

واتایەى  ئەو  وەرگرێک  لێکیدەداتەوە،  ئێستاتیکاکەیدا  چوارچێوەى  لە  و  خۆى  وەک 

گەرەکییەتى...، هەروەها کە خۆى  وەرگر    دەوێت  ڕووى سنوورى جوگرافیاییەوە؛  لە 

سنوورى جوگرافی   دەق  هەندێک  جیهانییە، چونکە  هەیە؛  وەرگر  ناوچەیییە،  هەیە؛ 

واتاکان   خۆى  بۆ  تەنیا  هەیە  وەرگرێک  دەچن،  جیهانیبوون  بەرەو  و  تێدەپەڕێنن 

و   ئایدیۆلۆژیا  پێشنیاز دەخاتەڕوو، جا جۆرى  و  ڕەخنە دەگرێت  بەڵکو  لێکناداتەوە، 

خانى ئەدەبى و ئارەزووى تێیدا دێتە پێشەوە و ڕۆڵ دەبینێت، بەڵام هەر بەشێوە  پاش

 : (٢)ئەدەبى لە ڕووى خوێندنەوە و وەرگرتنەوە دوو جۆرن ی گشتيیەکەى وەرگر 

وەک لە ناوەکەیەوە دیارە، وەرگرێکى ئاساییە، )تەنیا    : وەرگرى ئاسایی:١:  ١:  ١

، ئەم جۆرە وەرگرە کاریگەرییەکى (Ray,1987,37) دەیخوێنێتەوە و چێژى لێدەبینێت(  

ئەمەش   چێژبینە،  تەنیا  کاردانەوەکەى  چونکە  نابێت،  شیعرەوە  بەسەر  ئەوتۆى 

)خەلیل، سلبى"(   " نەرێنى  خوێنەرێکى   ( بە  ب١٨٢،  ٢٠١٧وایکردووە،  ناوی (  دەق  ۆ 

 ببەن.

بەیانى لەدایکبوونى   وەرگرێکى لێهاتوو و بەتوانایە،)  : وەرگرى بنیاتنەر:٢:  ١:  ١

 شیعر ڕادەگەیەنێت و هەڵسەنگاندنى بۆ دەکات و ڕادەى باشییەکەى دەردەخات( ) 

Ray,1987 , 37 بە دەتواندرێت  کە  دەنێتەوە،  بنیات  دەق  دووبارە  واتایەى  بەو   ،)،)

ۆشیار و بەتەنگەوەهاتوو ناوی ببرێت، ئەم خوێنەرە دەتوانێت بە  )خۆێنەرى زانا و ه

)خەلیل، بهێنێتەوە(  بەرهەم  ناوخۆیدا  لە  دەقەکە  دووبارە  ،  ٢٠١٧ئەزموونى خۆیەوە 

هاتوو ١٨٢ ئەگەر  دەقەکەوە،  قووڵایی  بچێتە  و  بکات  شەنوکەو  دەقەکە   ،)

خەڵک و  خۆى  بۆ  و  ڕۆیی  دەق  زیاترى  ڕوونکردنەوەى  بەرەو  تریش لەمەشەوە  انى 

دەردەکەوێت، ڕەخنەگر"  "وەرگرێکى  وەک  ئەوکات  خستەڕوو،  بەهۆى    دەقەکەى 

هەروەها  دەگرێت،  ڕەخنەش  بەڵکو  و  لێکناداتەوە  دەق  خۆى  بۆ  تەنیا  ئەوەى 

بەرهەم  دەقەکە  کاغەزیش  لەسەر  بەڵکو  لەناوخۆیدا،  تەنیا  نەک  )دەتوانێت 

ى قوتابخانەى کۆنستانس بەم  بهێنێتەوە، سەرلەنوێ دەقەکە دابڕێژێتەوە، کە ڕابەران

)خەلیل،   بەرهەمهێن(  خوێندنەوەى  دەڵێن  چونکە ١٨٢،  ٢٠١٧خوێندنەوەیە   ،)

جیاواز   شێوازى  بە  دەدات  ئەوە  هەوڵى  و  دەهێنێت  بەرهەم  دەقەکە  دووبارە 

تیۆرى    "( بە  ئاماژە  دەتوانین  ڕووەوە  لەم  بخاتەڕوو،  دەق  واتاکانى  و  وەریبگرێت 

وەرگ  -وەرگرتن و  ئیستاتیکاى  "شیعرییەت"  لە  بوو  کارکردنیان  کە  بکەین،  رتن" 

و وەسفى،   میتا زمانى"  "هیرمینۆتیکا"ى دەق، کە لایەنى سیستەمى سەرووى زمانى" 

دەبەن،   ناوى  شیعرییەت  بە  کە  دەق  ناو  زمانییەکانى  پەیوەندییە  بە  پشتبەستن  بە 

دەق(  واتاى  دیاریکردنى  بە  گرنگیدان  کە  ترە،  لایەنەکەى    هیرمینۆتیکاش 

(، ئەگەر بەوشێوەیە کلاسیکییەش سەیرى ئەم وەرگرە  ٥٨-٤٨،  ٢٠١٢)شارەزوورى،

دەق   لە  بەخشیوە،  ئەدەبى  کارى  پێشخستنى  بە  زۆرى  بایەخى  و  ڕۆڵ  بکەین، 

 وردبووەتەوە و سەرنج و تێبینى و پێشنیازى خستۆتەڕوو.  

 : وەرگر وەک تەواوکەرى کارى ئەدەبى: ٢: ١

ئەدە کارى  تەواوکەرى  وەک  و وەرگر  بایەخ  ئەم  بایەخە،  جێگەى  بى 

لە   هەر  لەسەرکردنە،  هەڵوەستە  جێگەى  ئێمەش  باسەکەى  بۆ  گرنگیپێدانەى 

سەرەتاوە هەست بە بوونى وەک تەواوکارى کارى ئەدەبى بینراوە و باس لە کاریگەرى  

وەرگردا   بەسەر  بەرکەوتەیەک-شیعر  ئەرێنى    -وەک  و  نەرێنى  شێوەى  بە  کراوە، 

ەڕوو، )کردارى گەیاندنى شیعریش "شاعیر، شیعر، وەرگر" لە  کاریگەرییەکە خراوەت

وەرگر   بەبێ  ئەویش  خۆسەڵماندن،  کردارى  بە  دەدات  ڕێگە  دەق  خۆیدا  خودى 

)العضیبى، نابێت(  ڕەخنەیی  ٥٥٠،  ١٤٢٠جێبەجێ  کارى  یەکەم  لە  مێژووى -(،  کە 

ئاگاداربێت پێى  ئەدەبى  وەر   -ڕەخنەیی  سۆزى  بەسەر  دەق  کاریگەريى  بە  گرەوە  ئاماژە 

باس ى هەڵخەڵەتاندنى   کراوە، کە "شانۆگەرى بۆقەکان"ى "ئەرستۆڤانیس"ە، چونکە 

کە   هاتووە،)  دادگاکەدا  گفتۆگۆى  لە  ئەسخیلۆسەوە،  لەلایەن  دەکات  وەرگران 

لە  پڕیەتى  و  شەهوانییەکانى  قۆڕە  تراجیدیا  بە  تێکداوە  ڕەوشتەکانیانى  ئەسخیلۆس 

هەروەه ڕەها...،  ئارەزووى  و  تواوە  دەسۆزى  هۆى  بە  ئەکتەرەکان  لە ا  فێڵ  مامکەوە 

( دەکەن(  بەسەر  ٢٩  -٢٨،  ٢٠١٧گەردى،  بینەران  ئەدەب  کاریگەرى  و  هێز   ،)

وەرگرانیدا بەردەوام جێگەى باس بووە، لە هەموو سەردەمەکانەوە، لە گریکەکانەوە 

لە هى شاعیر   تازەش، کە ڕۆڵى وەرگر  تا دەگاتە سەردەمى  بۆ  سەردەمى بووژانەوە و 

رگر ڕۆڵى سەرەکى  کەمتر نازانێت و بەڵکو لە سەرووى ئەویشەوەى دادەنێت، هەر وە

بینیوە، چونکە تەواوکەرى کارى ئەدەبییە و گیان  و بەردەوامى بە دەق دەبەخشێت، 

بە پێویستى دەزانین ئاماژە بە بەهاى شاعیر و وەرگر بکەین لە دەقدا، چونکە )ڕۆڵى  

بە   باوەڕ  شاعیر  هەیە،  دەقەوە  بەسەر  کاریگەرییان  و  ڕۆڵ  هەمان  وەرگر  و  شاعیر 

دەه دەبەخشێت( ئارەزووەکانى  دەقەکە  بە  بەها  تێگەیشتندا  لە  وەرگر  و  ێنێت 

(Taromi,2001, 17    و ڕازیکردن  ئەدەب  سەرەکى  ئامانجى  هەروەها   ،)

و  ئامانجە  خوێنەر  ئەدەبیدا  کارێکى  هەر  )لە  چونکە  وەرگرە،  سەرنجڕاکێشانى 

بەهاى هەیە(( )خەلیل، لەکاتى خوێندنەوەدا  ئەدەبى  گیانى  ١٨١،  ٢٠١٧بەرهەمى   ،)

هێنانى بەردەوامى شیعریش پەیوەستە بە وەرگرەوە، )هەموومان چاوەڕێى باشترین  دا

 ,Ray )شیعر دەکەین، ئەمەش دەبێتە هۆى داواکردنى شیعر ... شیعر... شیعر ...((

کاری     (38 ,1987 تەواوکەرى  وەرگر  کە  پێدەڵێن:  ئەوەمان  هەموویان  ئەمانە   ،

 گەرى بەسەر دەقەوە هەیە.   ئەدەبییە و هەم کاری تێدەکەن و هەمیش کاری

 : بەش ى دووەم/ وەرگر لە دەقى شیعریی جەمال شارباژێڕیدا٢

لەبارەى   بەرفراوان  شێوەیەکى  بە  شیعرییەکانیدا  دەقە  لە  شارباژێڕى  جەمال 

وەرگرەوە دواوە، ڕۆڵ و پێگەکەى بەسەر دەق و تەنانەت شاعیرەوەش دیاریکردووە، 

 بیانخەینە ڕوو:   دەتوانین بەم شێوەیە باسیان بکەین و

 : شیعردۆست و ڕەخنەگر:١: ٢

)شیعردۆست( و )ڕەخنەگر( وەک دوو وەرگر لە کایەى تەواوکارى شیعردا ڕۆڵ 

)شیعردۆست(   دەیاندوێنێت،   و  لێدەکات  دەمیان  ڕووى  جیا  بە  شارباژێڕى  دەگێڕن، 

وریاترى  هێشتا  شارباژێڕى  بەڵام  بەرزە،  لا  شیعرى  پێگەى  ئاسایی  وەرگرێکى  وەک 

کات و پێى وایە: شیعر زۆر پیرۆزە و ناکرێت شیعردۆست بەئارەزووى خۆى پەنجەى  دە

لەگەڵ   مامەڵە  وریاییەوە  بە  دەبێت  بەڵکو  ببات،  ناوەڕۆکەکەى  و  وشە  بۆ  ناڕەوا 

 پیرۆزى و هەستیاريى وشە و ناوەڕۆکەکەى بکات، بۆیە ڕووى تێدەکات و دەڵێت: 

 ئەى شیعر دۆست 

 هەوارگەى لانەى کۆسپ و کۆست

 بەلاى کابەى شیعرا نەچیت بێ دەستنوێژ 

 دەست نەدەیتە پیتێکى ئەرخەوان پۆش 

 کە بازنە گوڵ ... دەبەى بۆ گڵکۆى... گوڵبێژ 

 ( ٤٠٦، ٢، ب٢٠١٣)شارباژێڕى،وشەى شەهید هەرگیز نەکەى فەرامۆش  

 

کۆسپى  لانەى  هەوارگەى  ئێوە  دۆستان؛  شیعر  و  ئاسایی  وەرگرانى  ئەى  واتە: 

کۆستیشتان   و  بە  شیعرن  تێپەڕین؛  شیعردا  پیرۆزيى  بەلاى  کاتێک  کەوتووە، 

هەرلە   بکەن،  لەگەڵدا  مامەڵەى  پیرۆزییەوە  بە  ببەن،  بۆ  دەستى  دەستنوێژەوە 

گوڵبێژ   بۆ  گۆڵ  چەپکێ  ویستيان  کە  لێکمەدەنەوە،  وشەکان  بۆ  واتا  خۆتانەوە؛ 

وشەى   یاخود  لەبیرنەکەن،  نیشتمان  ڕێگەى  شەهیدەکانى  ببەن،  )شاعیر( 

 لەبیرنەکەن.    شەهیدیش 

و  ئەوکەسانەى شیعرتان دەوێت  ئەى  بڵێت:  مەبەستییەتى  جەمال شارباژێڕى 

دەخەنە   کۆسپ  یەکێکتان  ناویەکدا،  لە  چەشنن  دوو  ئێوە  دەزانن  شیعرن،  دۆستى 

ویستتان   کە  دەیهۆنمەوە،  لەشیعرمدا  و  کەوتووە  کۆستتان  یەکێکتان  و  بەردەمم 

بیخوێننەو  وریاییەوە  بە  بخوێننەوە  جوانییەکانى شیعر  و  بڕوانن  لێى  پیرۆزى  بە  و  ە 

وشەى   ئەوە  ببەن،  شاعیر(  گوڵبێژ)  بۆ  گوڵێک  چەپکە  ویستیشتان  کە  مەشێوێنن، 

 پیرۆزى  "شەهید" یش لەبیرنەکەن و چەپکێ گوڵى وەفا لەسەر ئەویش دابنێن. 

واتاى    بە  چونکە  هەیە،  زیاتر  هەڵوەستەى  بە  پێویستى  "شەهید"  وشەى 

د  شەهیدکراو"  و  "وشەى  گەل  پێناو  لە  شەهیدکراو"  "کەس ى  هەروەها  ێت، 

شارباژێڕى  ئەوەى  لەبەر  گونجاون،  هەردووکیان  وایە،  پێمان  دێت،  نیشتماندا 

لە   بەیەکێک  تەنانەت خۆش ى  و  دەزانێت  پیرۆز  بە  نیشتمان  ڕێگەى  لە  گیانبەخشین 

کە   یەکەم  واتاى  بەڵام  دەناسێنێت،  کوردستان  و  کورد  ئازادى  ڕێگاى  داکۆکیکارى 

دەقەکە  واتاى  لەگەڵ  زۆرتر  و  زیاتر  وەرگرانە؛  دەستى  کراوەکانى  شەهید"  "وشەى 

))ئاوازى وشە   دەقدا سەرهەڵدەدات،  لە  هێزەکەى  و  پێگەى وشە  لێرەدا    –دێتەوە، 

بڵێین سیحرى وشە )بۆرخیس،  -یان ڕەنگە  ( دێتە  ٧٥،  ٢٠١٦و بۆ هەست و دەنگ(( 

کە )) شیعر وەک کارەکتەرێکى زمانە،  ئاراوە، هەروەها پێویستە ئاماژە بەوەش بکەین،

بەهۆى  سەرخۆى   دەخاتە  یاخود جەخت  ڕادەکێشێت،  خۆى  لاى  بۆ  سەرنجت  کە 

شاعیران هەر وشەیەک لە شوێنى خۆى لە دەقدا    (،  (Eagleton,2007, 41  زمانەوە((

بەڵکو  نەک وشەیەک؛  وەرگر   کە  ڕتدەکاتەوە،  ئەوە  "شارباژێڕى"  بۆیە  دەچەسپێنن، 

دە و  تەنانەت  پیت  تر: هەموو  دەربڕینێکى  بە  یاخود  بکات،  )پیت(یش ى  یەک  ستکارى 

بە   پێویستە  وەرگریش  بۆیە  ئامانجدارن،  و  هەیە  خۆیان  پیرۆزیی  دەق  ناو  وشەیەکى 

ئەوەدا   لەگەڵ  شارباژێڕى  بوترێت:  دەکرێت  هەربۆیە  ببات،  بۆ  دەستیان  پیرۆزییەوە 

بەسەر شیعرەوە هە ئەوتۆى  ئاسایی ڕۆڵى  ئەگەر هاتوو  -بێت، ڕۆڵەکەى  نییە، وەرگر 

نەبێت وریاییەوە  بەژداری    -بە  کە  وانییە،  ماناى  بەڵام  دەردەکەوێت،  نەرێنى  وەک 

پێناکات و دووریدەخاتەوە، چونکە )) قبوڵکردنى خوێنەر بە خوێندنەوەى دەق ئەمە  

)ئەلڕ  هاوبەشیکردن((  ڕێبازى  بە  زامنە  بڕیارێکى  خۆیدا  لە  ، ٢٠٢١حمانى،ەخۆى 

ى دەق و چۆنیەتى مامەڵەى لەگەڵ دەقدا بۆ  يبۆیە شارباژێڕيى باس ى پیرۆز (، هەر  ٢٣٠

 شیعردۆست دەکات.    

دەکات،   ڕەخنەگر  باس ى  ترەوە  لەلایەکى  ئاشکرایە-شارباژێڕى  ئەرکى   -وەک 

سەرەڕاى   چونکە  شیعردۆست(ەوەیە،   ( ئاسایی  وەرگرى  سەرووى  لە  )ڕەخنەگر( 

دەق دەڕوانێت، قووڵتر بە ناخى دەقدا    خوێندنەوەى دەق، بە چاوێکى ڕەخنەییەوە لە

شۆڕ دەبێتەوە و لایەنى چاکى و لاوازییەکانى دەستنیشان دەکات و دەیخاتەڕوو، بەم 

سەرەکى  کۆڵەگەى  ))ڕەخنە  چونکە:  دەشکێتەوە،  دەقەوە  چاکى  بەلایەنى  کارەش ى 

بە  (، "شارباژێڕى" هەستى بەڕۆڵى ڕەخنەگر کردووە  ٤،  ٢٠١٧ئەفراندنە(( )گەردى، و 

(، بەو ٢٢٨،  ٢٠٠٩دیدەوان" واتە: "چاودێر"( )جگەرسۆز،"دیدەوان" ناوى بردووە، )"

 واتایەى چاودێرى دەق دەکات، بۆیە ڕووى  دەمى تێدەکات و دەڵێت:

 ئەى دیدەوان

 هەى ڕەوان ڕێژى شیعرەوان 

 کاتێک بە لاى شیعرا ڕاگوزەرت کرد 

 بە کوێستان و پایزە هەوارى دا

 جەنگەڵ و نزارت کرد کە تێر سەیرى ... 

 لە تەک ناڵەى کۆتر و هوزارى دا

 ۆزاوى یادت کرد ڵکە یادێکى ئا

 لە دەم داد و  سکاڵا و هاوارى دا

 *** 

 ئەو سا شیعرت لا دەبێتە باڵا نوێن

 خۆ دەبینى لە کام جیهانداى... کام شوێن

 ئەوسا شیعر دەکەى بە ئاڵاى پێشەنگ 

 سپى شیعرا دەکەویتە جەنگ ۆ لەگەڵ ک

 (٤٠٦، ٢، ب٢٠١٣)شارباژێڕى،

کاتێک  دەکەى،  پەروەردە  گیانى شیعر  ئەوکەسەى  ئەى  ڕەخنەگر،  ئەى  واتە: 

لات لە شیعر کردەوە، بە هەموو لایەکى بڕوانە لە خۆش ى کوێستانى و لە هەڵوەرینى  

ناڵەى  و  هاوار  و  دەنگ  بۆ  گوێ  هەروەها  نزارى...،  و  جەنگەڵ  یان  پاییزى،  گەڵاى 

و بە هەموو لایەکیدا چاو بگێڕە، ئەوکات لە شیعر دەگەیت، هەر  باڵندەکانى شل بکە

و  کونج  و  ئامانج  لە  کاتێکیش  پێشەنگە،  شیعر  کە  دەدەیت؛  بڕیار  ئەوکاتیش 

ڕێگرییەکانیش ى  لە  پێش  بەڵکو  ناکەیت،  لێ  ڕێگرى  نەک  گەیشتى؛  کەلەبەرەکانى 

 دەگریت. 

لێکدا دەقەوە  چوارچێوەى  لە  بڵێت:  مەبەستییەتى  و  شارباژێڕى  نەوە 

ى ڕوونبکرێتەوە، چونکە دەق  ەشیکردنەوە بۆ دەقەکە بکرێت و ئامانجە سەرەکییەک

شوێنگەى بەیەکگەیشتنى هزر و سۆزى دەقنووس و وەرگرانە و )) نووسەر و خوێنەر 

ئاستى  لەنێوان  جیاوازى  بەهۆى  زۆرجار  بەڵام  بەیەکدەگەن،  ڕاستەوخۆ  لەدەقدا 

بەیەکگەی ئەم  خوێنەر،  ئاستى  و  بە  نووسەر  بەڵکو  ڕوونادات،  ڕاستەوخۆ  شتنە 

)مەلازادە، دەبێت((  دەق  تەفسیرى  و  لێکدانەوە  وەک  تر  هۆکارى  ، ٢٠٢١ڕێگەى 

(، وردبوونەوە و تێگەیشتنى زیاتر لەدەق بەرچاوڕوونى زیاتر دەستدەخات، وەک  ١١٦

گوێگرەیە،   ئەو  ڕەخنەگر   (( دەڵێت:  ڕەخنەگرەوە  لەبارەى  "سکۆت جەیمس"  ئەوەى 

تێدەگات   )ئەلڕ کە  دەوترێت((  پێى  ماناى  ٣،  ٢٠٢١حمانى،ەلەوەى  ئەمەش   ،)

 ڕەخنەگر لە دەقدا دەگەیەنێت، لە هەموو ڕووێکەوە. یقووڵبوونەوە

 دەگەینە ئەوەى بڵێین شارباژێڕى ڕوانینى وایە:

بە  . أ و  بێت  ئەگەر  دەگەیەنێت،  دەق  بە  خزمەت  دروست  ڕەخنەگرى 

و   بڕوانێت  دەقەوە  لە  هۆکارەکانى تێگەیشتن  و  مەبەست  لایەنى  لەسەر  هەڵوەستە 

ئەم دەربڕاوانەى لە دەقەکەدا هەن بکۆڵێتەوە، چونکە بڕیاردانى دروستى ڕەخنەگر، 

 خۆى لە تێگەیشتنى تەواوى دەقدا دەبینێتەوە.

باسکراوەوە،   . ب بابەتى  و  شاعیر  بارودۆخى  بە  پەیوەستە  دەقێک  هەموو 

 دەربڕینەکان گوزارشتى لێدەکەن.

مەبەستێکى سەرەکى هەیە، کاری ڕەخنەگر گەڕانە بەدواى دەرخستن دەق   .ج

 و شیکردنەوەى مەبەستەکە.

بە   . د نییە،  شیعرەوە  بەسەر  ئەوتۆى  ڕۆڵى  و  ئاساییە  وەرگرێکى  شیعردۆست؛ 

 بەراورد بە دیدەوان )ڕەخنەگر(. 

 : دەق ناوەندى ڕەخنەگرتنە: ٢: ٢

ئاماژە شارباژێڕى  ڕاستەقینە،  ڕەخنەگرى  ڕ   یسەرەڕاى  تریش بە  ەخنەگرێکى 

واتایەى   بەو  دەقەکەى،  نەک  دەگرێت،  شاعیر  سیماى  لە  ڕەخنە  کە  داوە، 

مەبەستى سووکایەتى   کەسێکە  دەڕوات،  دەق  بۆ  شاعیرەوە  سیماى  لە  ڕەخنەگرێکە 

پێکردنە، نەک خزمەتکردن بە دەق و ڕەخنەى ئەدەبى. شارباژێڕى لە شیعرى )نامۆیی  

ستۆتەڕوو، کە باس ى کۆمەڵێک کەس دەکات،  يەوە خشاعیرێک(دا ڕوانینەکەى لەباره

ڕەخنەیان لە شێوەى شاعیر گرتووە، بەم چەشنە    -ى ئەوسا  –لە یانەى مامۆستایان  

 لێیان دەدوێت:

 باوەڕبکەن نەک وەک مرۆڤ 

 بەڵکو وەکو چەند حەیوانێ 

 بە شاعیرێکدا هەڵشاخان 

 شانى نۆکەرى ناتوانێ 

 شاعیر وەک پێنووس ى دەستى 

 باریک و لاوازلاوێک بوو، 

 بەڵام بیرو بڕوا و هەستى 

 تیژبوون وەک باڵى هەڵۆ و باز 

 شاعیریان دایە بەر تۆمەت 

 (١٥، ٢، ب٢٠١٣) شارباژێڕى، وتیان دەڵێى هەر هیچ ناخۆى!     

بەڵکو  نییە،  ڕوخسار  و  شێوە  بە  شاعیری  بڵێت:  مەبەستیەتى  شارباژێڕى 

بوو، ئینجا شیعرى لاوازە، کەچى پەیوەستە بە هەست و بیرى بەهێزەوە، ئەگەر لاواز 

شیعرەکانى   لەسەر  بڕیار  شاعیر  دەرەوەى  دیمەنى  بنەماى  لەسەر  وەرگر  لە  جۆرێک 

نەزانینى   بڕیارى  بن،  شاعیر  گوێبیستى  یاخود  بخوێننەوە،  دەق  ئەوەى  بێ  دەدەن، 

 دەکەن.  ئاڕاستە

 : ئایدۆلۆژیاى شیعر و ناکۆکيى نێوان وەرگر و شاعیر:٣: ٢  

ئایدیۆلۆژیا دامەزراوە، جۆرێک وەرگر ناکۆکيى وەرگ ر و شاعیر لەسەر بنەماى 

نییە،   قبوڵ  لا  شاعیرى  ئایدیۆلۆژیاى  واتە:  شاعیرە،  بابەتەکانى  و  ناوەڕۆک  لە  ڕقى 

لاساریى  لە  بەڵکو  ناپەسندن؛  شاعیر  ئایدیاکانى  کە  نییە،  ئەوە  لەبەر  ئەمەش 

ایەتى بەرژەوەنديى گشتى وەرگرەکان خۆیانن، لە پێناو بەرژەوەندى کەسيى خۆیان دژ 

شوێن زۆر  لە  شارباژێڕى  شیعرییەکانیدا  -دەکەن،  دەقە  کە    -لە  بۆکردووە،  ئاماژەى 

"فایەق  بارەى  لە  نموونە  بۆ  کراوە،  کارە  ئەم  تردا  شاعیرانى  و  خۆى  بەرانبەر 

بێکەس"دا  دەڵێت: بێکەس وەک شاعیرێکى نیشتیمانپەروەر؛ تا ئەو ڕۆژەى ماڵئاوایی 

ست و خەمخۆرى بۆ کورد و کوردستان سڵى نەکرد، گەرچى کەسانێک کرد، لە هەڵوێ

هەبوون لە کوردستان دەژیان و لە ئاو و خاکەکەى دەیانخوارد و ڕقیشیان لە شاعیر  

 و  وشەى )کوردستان( بوو، وەک دەڵێت:

 کەچى ناوى )کوردستان(

 گەشترین وشەى زمان

 بەلاى گوێیاندا بچێت

 ئەندامیان پێى تێک دەچێت

 ئەوانیش بوون هەمیشە

 توانجیان کردبووە پیشە 

 وەک تیر وابوون تانەیان

 بێکەسیش نیشانەیان

 بەڵام پێى تێک نەدەچوو 

 ( ٤٧ -٤٦، ١، ب٢٠١٣)شارباژێڕى،زیاتر بۆ خەبات دەچوو    

 

شیعرەکەى  و  بگرێت  شاعیر  لە  ڕەخنە  وایکردووە،  هۆکارەى  ئەو  کەواتە: 

ئایدیۆلۆژیاى   جیاوازيى  بە    ڕەتبکەنەوە،  شاعیران  بۆیە  بووە،  شاعیر  و  وەرگر  نێوان 

هەم   شیعر  ئەوسا  بن،  خۆیان  هاوسۆزى  و  هاوبیر  کە  دەگەڕێن،  وەرگرێکدا  دواى 

 کاریگەرى زیاتر دەبێت، هەم چێژیش ى لە ڕووى سۆزەوە پتر دەبێت.

دەربڕین ئازاديى  لە  ڕێگریشە  وەرگرە  دەکات،    ىئەم جۆرە  ناچار  شاعیر، شاعیر 

ڕەمز بۆ  هانا  دا؛   کە  قەدەغە"  "وشەیەکى  شیعرى  لە  "شارباژێڕى"  نموونە  بۆ  ببات، 



 

(ز 3202  -  ك 3272) (54)ذمارة  اي كورديئةكاديميطؤظاري   110 

 پێگەى وەرگر لە دەقى شیعریی جەمال شارباژێڕیدا 

"کوردستان" بە کچێک دەچوێنێت، کە ناوهێنانى قەدەغەیە، هەر کات شاعیر ناوى 

 ببات، یەکڕاست ڕاپۆرتى لەسەر دەنووسن و بەرز دەکەنەوە.

 نا... ناهێڵن

 بۆم لەبۆسە و داو دا دەبن 

 ن ڵتۆڕى پیلان ڕادەهێ

 بۆ ڕاوم و 

 ڕاونانىبۆ 

 وردە ماسيى 

 شیعر و دیوان و داستانى 

 عەشقى ڕەوانى پیرۆزم 

 ئەى ئەو کچەى قەدەغەیە 

 قردێلەى وشەى ناڤەکەت

 شیعرێکم ... بیدات لە قژى 

 چاودێران زۆرن کە ڕاپۆرت 

 (١٠٦، ٢، ب٢٠١٣)شارباژێڕى، بەرز بکەنەوە لە دژى      

 

 دەکات، ئەوانیش:لێرەدا شارباژێڕى ئاماژە بە دوو بابەتى گرنگ 

وەرگرێک کە بە مەبەستى چاودێریکردنى شاعیر؛ شیعرەکەى دەخوێنێتەوە،  . أ

 ئامانجى چاودێریکردنى شاعیر و سنووردارکردنى ئازادانەى دەربڕینەکانیەتى. 

یەک لە هۆکارەکانى بەکارهێنانى ڕەمز لاى شاعیرانەوە؛ بۆ نەبوونى ئازاديى  . ب

ەوەستان نەوەستێت، هانا بۆ ڕەمز دەبات و بابەتى باسکراوە، بۆ ئەوەى شاعیر دەست

 درێژە بە بابەتى باسکراوەکەى دەدات. 

ئەم   ڕاپۆرتنووسانە  ئەم  بنووسێت،  و  بژیت  ئازادانە  بە  دەکات  ئارەزوو  شاعیر 

و  سروشت  ئاوێزانى  وایە:  ڕوانینى  شارباژێڕى  بۆیە  دەکەن،  زەوت  شاعیر  ئارەزووەى 

خو  سوودى  لە  چونکە  ببێت،  شار  شیعریشە، بەجێهێشتنى  تەنانەت  و  شاعیر  دى 

 هۆکارەکەش ى پەیوەست دەکات بەم هەناو ڕەشانەوە، وەک دەڵێت: 

 بە داخەوە

 شارى بەناو شیعر و جوانى

 جێى منێکى پاکى تێدا نابێتەوە 

 لەبەر هەندێ نامەردانى! 

 ڕاپۆرت نووس ى، زمان لووس ى 

 ( ١٢٠، ٢، ب٢٠١٣)شارباژێڕى،دەروون تاریک لە ناخەوە.   

 *** 

   د دەڵێت:یاخو 

 هەرچى بێژن... 

 کام تیرى تیژى ژەهراوى بهاوێژن 

 نا پێکن پێى 

 ڕێى بە ڕێ و جێى

 هیواى هەستم 

 بە هەر جۆرێ بکرێ باسم

 بێ دەربەستم 

 چونکە خۆم ... خۆم چاک دەناسم 

 ( ٣٨٩، ٢، ب٢٠١٣)شارباژێڕى،ویژدان حەساوەى سەربەستم    

 

لەسەر   سووربوون  لەسەر  جەخت  دەکاتەوە، شارباژێڕى  دروستەکەى  ئایدیا 

ئەرکى   گرنگە  ئەوەى  ناڵێن،  و  دەڵێن  چ  کە  نییە،  گرنگ  لاى  و  دەنێت  بەلاوە  ئەوە 

و   ڕێگریانە  ئەو  کردووە،  ئاسوودە  خۆى  ویژدانى  و  بەجێهێناوە  خۆى  شاعیریی 

لەسەر  و  نین  ئەدەبى  ڕەخنەى  دروستى  بنەمایەکى  لەسەر  شیعرەکانى  ڕەتکردنەوەى 

ئێس و  بەها  ئایدۆلۆژیاى  بنەماى  نەگونجانى  بەڵکو  دانەمەزراون،  تاتیکییەکەى 

بۆیە   نییە،  گرووپەکەیاندا  و  کەس ى  لەبەرژەوەنديى  دوژمنایەتییە، چونکە  و  ڕامیارى 

 وەریناگرن و ڕەتیدەکەنەوە.

 : وەرگرى دیاریکراو )شیعری ئاراستەکراو(:٤: ٢

راستە دەکرێت، شارباژێڕى ئاماژە بە وەرگرێکى دیاریکراو دەکات، کە شیعرى ئا

پەیامەکەى   شاعیرەکە  ئەوە  بخوێنێتەوە،  ڕازەکانى  و  لێبگرێت  گوێى  ئەگەر  وایە:  پێى 

تر:   واتایەکى  بە  چیتر،  و  پڕکردنەوەیە  دەفتەر  تەنیا  ئەگەرنا  خۆى،  شوێنى  دەگاتە 

شیعرییەکەى،   دەقە  خوێنەرى  ببێتە  دەیەوێت  و  شاعیرە  ئامانجى  کە  وەرگرێک 

کاریگەر  ڕاستەوخۆ  دەبێت،  هەروەها  شاعیرەوە  سۆزى  و  هەست  بەسەر  ى 

لەسایەیەوە دەربڕین و گوزارشتى شیعرى شاعیر بەهێز دەکات، بۆیە ڕووى تێدەکات و 

 دەڵێت:

 گوێت لێ نیە، تا بیبیستى 

 بە چى دەچێت، جوانى شیرین

 گۆرانى بۆ تۆ پەرستى 

 هەر ئەوەندە نەبێت، دەفتەر 

 (٣٤٠، ١ب ،٢٠١٣) شارباژێڕى، پڕ بکات لە فرمێسکى تەڕ   

 *** 

 یاخود: 

 بە کام بینین  

 چاو زاخاوى بداتەوە؟ 

 بە کام بیستن 

 گوێى هەستم  دەم بکاتەوە؟! 

 چۆن بتوانێت ... 

 پەنجەم خامەکە هەڵگرێت! 

 تۆم لا نەبێت

 ئەوەى نووسیم لێم وەرگرێت! 

 چى بنووسم 

 وەک پەپوولە بۆت باڵ بگرێت 

 تا سەر پۆپەى

 (٣٣٨، ١، ب٢٠١٣)شارباژێڕى،درەختى دڵدارى بگرێت    

 *** 

 یاخود:  

 شیرین، بەستەى وردەکاریم 

 هۆنیمەوە، وەک زەنگیانە ..

 بۆ ملوانەى تۆیە دیاریم 

 (٣٤١، ١، ب٢٠١٣)شارباژێڕى،ئایا ئاگاداریت... گیانە؟!   

کە  دەکەن؛  دیاریکراو  وەرگرێکى  بە  ئاماژە  هەموویان  دەردەکەوێت؛  وەک 

کاریگەرییان بەسەر دەق و هەستى شاعیرەوە دەبێت، بەلاى شاعیرەوە دەبنە پێکانى  

 کارە ئەدەبییەکەى. 

 : وەرگرى هاندەر:٥: ٢

بە  ئاماژەى  شارباژێڕى"  "جەمال  کرد  باسمان  وەرگرانەى  ئەو  سەرەڕاى 

وەرگرێکى تریش داوە، کە وەرگرێکە هانى شاعیر دەدات؛ بۆ ئەوەى جوانتر بنووسێت،  

هەم لە ساردبوونەوەى  لە  ڕێگرى  و  نیشاندەدات  ئەدەبیاتى  کاری  ڕێگەى  کاتیشدا  ان 

ناوبانگبوونى   بە  پێش  قۆناغى  بۆ  زیاتر  وەرگرە  جۆرە  ئەو  بڵێین:  دەتوانین  دەکات، 

شاعیر و پشتبەستن بە توانا و بەهرەى خۆى دەگرێتەوە، کە وەک پاڵپشت بۆ بەرەو 

وەفایە وەک  شارباژێڕى  دەدات،  هانى  سەرووى پێشچوونى  لە  و  دەکات  باسیان  ک 

 هەموویانەوە ئاماژە بە "کاک فەرەیدوون" ناوێک دەکات و دەڵێت:  

 چەند یادگارێک تۆمارم کردوون

 گەلێک مامۆستاى دڵسۆزم ژمارد

 لە لووتکەکاندا، کاکە "فەرەیدوون"

 وەک بڵندترین ئەوم هەڵبژارد 

                                  *** 

 

 ئەو بوو "گۆران" و ئەو "پیرەمێرد"ى

 پێ ناسیم وەکوو دوو چاوگەى کوردى

                                        *** 

 ئەو بوو هانى دام دەست کەمە ملى 

 پەرى شیعرەوە و شانەى قژى بم 

 شەمامەى مەمى سەرسینەى شلى

 ( ٣١٥، ٢، ب٢٠١٣)شارباژێڕى،      منیش خاڵێکى نەخش مژى بم 

 

شاعیرەوە  بەسەر  کاریگەرییەکەى  و  ڕۆڵ  بە  ئاماژە  ڕاستەوخۆ  شارباژێڕى 

شاعیر  هانى  و  پێشەوە  دێتە  بنیاتنەر  ڕەخنەگرێکى  وەک  وەرگرە،  جۆرە  ئەو  دەکات، 

دەدا نیشان  ڕێگەى  نەبێتەوە،  سارد  و  بێت  بەردەوام  ئەوەى  بۆ  هانی  دەدات،  و  ت 

دەدات؛ بە ڕێگەى خوێندنەوە و ئاشنابوون بە کەڵەشاعیر و ئەدیبانى پێش خۆى، بۆ  

 ئەوەى زیاتر خۆى لە بوارەکەیدا شارەزابکات.

 : هەمەچەشنى بابەتى شیعر و وەرگر: ٦: ٢

دەگ شیعردا  دواى  بە  بابەتە  ەڕ وەرگر  بگونجێت،  خۆیدا  لەگەڵ  کە  ێت، 

و   زمانحاڵ  دوو شیعرییەکانى  تووش ى  شاعیر  لێرەدا  جا  بن،  خۆى  گوزارشتکارى 

لە   گوزارشت  ڕاستگۆیانە  ئەوەى  بۆ  خۆى؛  ناخى  ڕازيکردنى  دەبێت،  جەمسەرى 

بابەتەکە،   ویستى  و  پێویستى  لە  وەرگر؛  ڕازیکردنى  هەروەها  بکات،  بابەتەکەى 

ەو دەڵێت:" ئدا ڕووى دەمى لە یار دەکات و پێىشارباژێڕى لە شیعرى ) پێش تۆ ناسین(

لێیان،   پەشیمانم  دەکەم؛  دڵدارى  باس ى  تێدا  و  نووسیومن  تۆ  پێش  لە  شیعرانەى 

 پێگەى وەرگر لە دەقى شیعریی جەمال شارباژێڕیدا 

لەبەر  نووسیومن"،  وەرگرانم  ویستى  و  داوا  لەسەر  و  بوون  خەیاڵى  یارەکان  چونکە 

ئەوەى وەرگران گلەیی ئەوەیان لە شارباژێڕى کردووە، کە باخچەى بەهرە و داهێنانى؛ 

نە ناوەڕۆکى  و  نیشتمانى  گوڵى  چاوەڕێى  تەنیا  ئاسا  هوزار  وەرگرانیش  گرتووە،  تەوەیی 

گوڵى جۆراوجۆرن و ئارەزووى باخچەیەکن؛ گوڵى ڕەنگاوڕەنگ و هەمەچەشن بگرێت،  

دەقەکانیدا   لەناو  خۆیان  داواکانى  و  ویست  دەکەن؛  ئارەزوو  وەرگران  واتایەى  بەو 

ووسێت، ببیننەوە، ئەمەش بۆتە هۆکارێک لاى شارباژێڕى بۆ ئەوەى شیعرى دڵدارى بن

 وەک دەڵێت:

 زۆر خوێندەوار کەوتبوونە ڕەخنەگرتن

 چونکە بەستەى دڵداریم بۆ نەدەوتن! 

 وتیان حەیفە

 تۆوى باخچەى دڵ بڕێژێت

 لە هەر بستەى

 جۆرێک گوڵى تیا نەنێژرێت

 باخێک ئەگەر 

 گوڵەکانى هەر یەک ڕەنگ بن

 نیوەى هوزار

 دەبێت لە خوێندن بێدەنگ بن

 بەڵام باخى... 

 ڕەنگى هەمەچەشنەڕەنگا و 

 هەموو دڵێک 

 ( ٢٥٠ – ٢٤٩، ١، ب٢٠١٣)شارباژێڕى،دەخاتە سەر زەردە و شنە  

شارباژێڕى ڕەخنەى وەرگرانى بە هەند وەردەگرێت، وای دادەنێت؛ کە وەرگران  

بۆ خۆى   دڵدارێک  بێت  بە خەیاڵیش  و هەوڵدەدات  لە شوێنى خۆیەتى  ڕەخنەکەیان 

ە گوڵى جۆراوجۆر بێت؛ لەگەڵ هەستى وەرگر  دروست بکات، تا گوڵزارى هۆنراوى پڕ ل

ڕاستەقینە   -ئەو یارە  –یەک بگرێتەوە و شیعرى لە بارەیەوە بنووسێت، بەبێ ئەوەى  

چاوى شین و جارێک بە چاوى ڕەش و جارێک بە  بێت، بۆیە یارە خەیاڵییەکە جارێک  

کانیدا  بە سەوز، جارێک بێ وەفا و پڕ جەفا، جارێ بەسۆز و میهرەبان ... لەناو دەقە 

 دەرکەوتووە، وەک دەڵێت:

 بۆیە منیش کەوتمە بیرکردنەوە

 بۆ گوڵزارى دڵ ئاوەدان کردنەوە 

 لە هەر چڵ و تۆوێک گوڵێک 

 جوان بێت هێنام

 لە ڕستە و گوڵ و دێراودا 

 ناشتم چێنام

 ئەوەى بریتى بوون لە دڵ.. 

 یان دڵدارى 

 بۆ داخوازى دڵخوازانم...

 کردە دیارى 

 شیندەمێک چاوى کاڵ، دەمێک  

 دەمێک هى ڕەش

 وەسفى خەیاڵ دەیگرتنە

 ( ٢٥٠، ١، ب٢٠١٣)شارباژێڕى،  قولى باوەش               

 

شارباژێڕى هەوڵیداوە؛ بە ڕێگەى خەیاڵ یار و دڵدارێک دروستبکات، بۆ ئەوەى 

وەرگرانی  سۆزى  جوولانى  و  خۆى  سۆزى  بۆ  ناوەندێک  و  بکات  دەروونى  لە  کار 

بۆ   تەنیا  ئەمەش  و  چێبکات،  تاوبدات  بوارەکەدا  لە  خۆى  ئەسپى  بووە،  ئەوە 

 .  ( ٣)ڕەزامەنديى وەرگرانیش بێنێتە دى

 

 : بە جیهانیبوونى شیعر و وەرگرى جیهانى:٧: ٢

 پێگەى وەرگر لە دەقى شیعریی جەمال شارباژێڕیدا 

لێرەدا  ئەوەى  بەڵام  دەگرێتەوە،  وەرگرێک  و هەموو  گشتییە  زاراوەیەکى  وەرگر 

ل و  بووە  دەستەبەر  دەقەکەوە  جیهانیبوونى  بە  لەسایەى  وەرگرى  مەبەستمانە،  ە 

ناوچەیی ) لۆکاڵى( دەرچووە، دەقەکە هەمەچەشنى وەرگر لە ڕەنگ و دەنگ و ڕەگەز و 

کۆمەڵێک   بە  پەیوەستن  هۆکارەکانیش ى  و  پەیدابوون  بۆى  جیاوازەوە  جوگرافیاى 

 هۆکار. 

ئەدەبیاتى    لێکۆڵینەوەى  ناو  گەرموگوڕى  بابەتێکى  ئەدەب  جیهانیبوونى  بە 

شیکردنە دواى  بە  گەڕان  جیهانیبوونى جیهانە،  بە  هۆکارەکانى  لە  تێگەیشتن  و  وە 

بەرهەمێکى   باوەڕەدان  لەو  کەس  زۆر   (( نییە،   ساکار  و  سادە  وا  بابەتێکى  ئەدەب، 

ناسراو و بەناوبانگ لە ئەدەبى نەتەوەکەیدا، کە وەرگێڕدرا ڕاستەوخۆ دەچێتە خانەى  

ت لە  زۆر  گەورەیە  هەڵەیەکى  ئەمە  داخەوە  بە  کە  جیهانییەوە،  وێژەران  ئەدەبى 

(، بەڵکو ڕێگەیەکە بەرەو بە جیهانیبوونى ٣٠،  ٢٠٢٠تێیکەوتوون(( )حوسێن و نازم،  

نەتەوەکە،  ئەدەبى  بە  گەلان  ئاشنابوونى  بۆ  ڕێخۆشکەرە  وەرگێڕان  چونکە  ئەدەب، 

ئەوەى وادەکات ئەدەبێک بە جیهانی بێت، هاوڕایى و مەبەستى بابەتى سیاس ى و ئاینى  

تێ   ... ڕەگەزى  و  ئابوورى  بابەتى  و  هەموویانەوە  سەرووى  لە  بەڵام  دەکەوێت، 

مرۆڤایەتییەکەیە، ئەو ئەدەبەى )) هەموو تایبەتمەندییەکى ئەدەبى ئینسانییان تیایە  

عبداللە،  ( دەکرێن((  پەسند  هەر  وەربگێڕدرێت،  زمانێ  هەر  بۆ  (، چونکە ٧،  ٢٠٢١و 

 هەستە مرۆڤایەتییەکان هاوبەشن و جێگەى هەڵوەستەکردنن. 

قەدەغە"دا   "پەیامێکى  شیعرى  لە  شارباژێڕى  شێوازى   –جەمال  بە 

بە   -ناڕاستەوخۆ  وایە:  ڕوانینى  دەدوێت،  شیعر  جیهانیبوونى  بە  هۆکارەکانى  لەبارەى 

پەیوەستە بە چەند هۆکارێکەوە، لەوانە: "دەقێکى پڕ    -و شیعر   -جیهانیبوونى ئەدەب  

ز  بۆ  دەقەکە  وەرگێڕانى  سەرنجڕاکێش،  و  وردەکاری  بابەتى  لە  جیهان،  مانانى 

 مرۆڤایەتى"، لە سەرەتادا لەسەر چۆنیەتى هۆنینەوەى بەرهەمەکە دەدوێت:   

 بەرهەمێکى بەرى ئەندێشەى چەند مانگەى

 شەونخوونیم 

 لەگەڵ ئازارى دەروونى

 پێگەى وەرگر لە دەقى شیعریی جەمال شارباژێڕیدا 

 هەناسەى تاسەى نەبوونیم

 ( ٢٣٧، ٢، ب٢٠١٣)شارباژێڕى،                       بەچاپگەیاند     

 

وەرگێڕانى دەقەکە بۆ زمانانى جیهان لە لایەن چەند وەرگێڕێکەوە، بەشێوەیەکى  

وەرگێڕانى  جوان  چالاکانە"   " لە  مەبەستى  شارباژێڕى  ڕەنگە  ڕێکوپێکەوە،  و  جوان 

 بێت، وەک دەڵێت: كەدەقە

 چەند وەرگێڕێکى دراوسێى دۆستى خواستم 

 هاتن تکاى ڕەزامەنديیان لێ خواستم 

 ڕا چالاکانە دەوریان گێ

 (٢٣٨، ٢، ب٢٠١٣)شارباژێڕى،                  وەریان گێڕا       

 

بە هۆى وەرگێڕانەوە دەقەکە بە ناو گەلاندا بڵاودەبێتەوە و  ناوبانگى بە شاعیر 

دەبەخشێت، دەبێتە هۆکارێک بۆ ئەوەى گەلانى دونیا ڕێزى لێبگرن، شارباژێڕى ئاماژە 

لە زانکۆى ئۆکسفۆرد و یونسکۆى پاریس بەوە دەدات، کە شاعیر لە سایەى دەقەوە   

پێشکەشیان کردووە،  ئاهەنگێکى خنجیلانەدا  لە  و  ئاراستەکراوە  پێزانینى  و  سوپاس 

 لەگەڵ کۆمەڵێک دیاريى تر و بلیتى گەشت و گەڕان.

 

 ئێستا من لە جیهان پەخشم 

 ڕاچڵەکین و شۆڕشێکى 

 سپى بە گەلان دەبەخشم

 زۆرى نەبرد لە زانستگاى

 ئۆکسفۆردەوە سوپاس و ستایشێک 

 بۆم بوونە کەرنەڤالێک و 

 (٢٤٢، ٢، ب٢٠١٣)شارباژێڕى،               نمایشێک  ...         

 پێگەى وەرگر لە دەقى شیعریی جەمال شارباژێڕیدا 

بۆى   باش  تێچینەکان  و  ڕاپۆرتنووس  بانگێشتنامانە،  و  ڕێزلێنان  ئەو  پاش 

دەست  بۆ  چامەکەى  نووسینى  هۆکارى  و  بەناوبانگبوونەکەى  بابەتى  تێدەکوشن، 

دادوەر    لەپشتدانى دادوەر،  و  بەردەم دادگە  و دەیگەیەننە  لە قەڵەم دەدەن  بێگانە 

 دەپرس ێ: 

 چى و کێ هانى دایت ئەو کارە پڕ لە کێشەیە بنووسیت؟ -

 تەنها هەستى خۆشەویستى و مرۆڤ دۆستى -

 دۆستایەتى و پەیوەندى تۆ چیە و چۆنە بە گەلانى جیهانەوە؟ -

                       *** 

 پەیوەندى من بە گەلانەوە، کاکڵەکەى

 ڕووناکبیرى و مرۆڤایەتى و دڵسۆزى و خەمخۆرییە 

 لەگەڵ هیواى گرانبەها، بۆ زۆرەها

 پەیوەندیشم بە نووسین و پێنووسەوە 

 وشە و پێنووس 

 کە دوو ئاشقى یەکترن لە مێژەوە  

 (٢٤٩، ٢، ب٢٠١٣)شارباژێڕى،

هۆکارى   هەستى  شارباژێڕى  بە  دەکات،  پەیوەست  بەناوبانگبوونەکەى 

مەبەستى  کە  ڕۆشنفیکرییەکەیەوە،  و  دڵسۆزى  و  خەمخۆرى  و  مرۆڤدۆستى 

پێناو   لە  بابەتێکە  نووسیویەتى؛  کە  بابەتەى  ئەو  خزمەتگەیاندنە،  و  خزمەتکردن 

دەستەبەربوونى  و  گەلانە  ئاشتەوایی  مەبەستى  جەنگ،  لە  مرۆڤەکانە  پاراستنى 

نە کردۆتەوە،    ئارامییە،  کەم  شکۆى  و  شان  لە  نە  و  گەیاندووە  گەلەکەى  بە  زەرەر 

 بەڵکو بە پێچەوانەشەوە، بۆتە چارەسەر و ناوبانگى، وەک دەڵێت و دەپرسێت:  

 ئایا ئەو دەنگدانەوەیە 

 نەتەوەکەمیان لاى گەلان بەڕێز نەکرد؟ 

 ئاشتى و ئاسایش ى گشتى بە پێز نەکرد؟

 نەکرد؟گەلێک لە زامەکانمانى ساڕێژ 

 پێگەى وەرگر لە دەقى شیعریی جەمال شارباژێڕیدا 

 ێکى تر بریتى بوو ڵخا

 لە بانگەوازێ بۆ هەموو ووڵاتەکان 

 نەتەوەکانى

 یەکگرتووش و یەکنەگرتووش 

 هێزدارەکان

 چەک داماڵن

 دڵەڕاوکێى مرۆڤایەتى ڕاماڵن 

 کارخانەکان چیدى چەک و تفاقى جەنگ 

 بەرهەم نەهێنن، ڕایگرن 

 (٢٥٢، ٢، ب٢٠١٣)شارباژێڕى،               زوو نەک درەنگ   

 

 شارباژێڕى دەیەوێت دوو خاڵ بۆ دادوەر بسەلمێنێت:  

 یەکەم: دەنگدانەوەى دەقەکە و ناوبانگییەکەى شانازییە بۆ گەلەکەى.  

 دووەم: بابەتى باسکراوى بابەتێکى مرۆڤدۆستانەیە و چیتر. 

شارباژێڕى لاى وایە بە جیهانیبوونى دەق؛ وەرگرى جیهانى بۆ دەقەکە   کەواتە:

 دروست دەکات، ئەمیش لە ڕێگەى: 

 ناوەڕۆکى هەستى مرۆڤایەتى و بابەتى پەیوەست بە مرۆڤدۆستییەوە. . أ

 سەنگ و هێز و بە پێزى هۆنینەوەى دەقەکە لە لایەن دەقنووسەوە. . ب

 بڵاوکردنەوەى بەجیهاندا. وەرگێڕانى دەقەکە بە شێوەیەکى سەرکەوتووانە و  .ج

 : پەیوەنديى شیعر بە شاعیرەوە:٨: ٢

ئاستى  و  بارودۆخ  و  مەبەست  و  بیر  وێناى  شاعیر،  لە  پارچەیەکە  شیعر 

دەربڕین... شاعیر دەکات،  هەروەک سولژ نیستن دەڵێت: )) لە ڕێگەى هەر شیعرێک  

(، شارباژێڕى ٤٧، ٢٠١٦یان نووسینێکەوە ئەتوانین نووسەرەکە بناسین(( ) شاملویی، 

شیعر  ڕێک    ی لە  شیعرەکانم   دەڵێت:  و  دەکات  وەرگران  لە  دەمى  ڕووى  دا   "من" 

 پێگەى وەرگر لە دەقى شیعریی جەمال شارباژێڕیدا 

و   خۆش ى  و  خەمباریم  و  دڵشادى  کاتى  و  بناسیت  من  دەتەوێت  ئەگەر  خۆمن، 

دەیدۆزیتەوە،  شیعرەکانمدا  لە  من؛  لەبارەى  دەوێت  هەرچیت  بزانیت،   ... ناخۆشیم 

 وەک دەڵێت:

 مەپرسە لێم، بۆ بێدەنگم 

 دڵشادم، گەر دڵ تەنگم گەر 

 گەر دەتەوێ تێبگەى لێم

 من چیم، چۆنم، چى دەکەم، کێم؟

 چیم لە دڵ و لە هەستایە 

 لە چوارچێوەى هەڵبەستایە 

 هەرچیم بە مێشکا هاتبێت

 یان لە هەڵ بزە و گەشەدا 

 توابنەوە لە ووشەدا 

 ڕشتوومنە ناو ڕستەوە 

 بە ئاخەوە یان بەستەوە

 (١٧٦، ١، ب٢٠١٣)شارباژێڕى،بیانخوێنەوە و بمناسە      

 

بەم بۆچوونە "شارباژێڕى"  چەمکى " مەرگى نووسەر" ڕەت دەکاتەوە، شیعر و 

لایەنى   سەرەڕاى  شاعیرە،  خودى  شیعر  وایە:  پێى  و  دەبەستێتەوە  بەیەکەوە  شاعیر 

سە و  بارودۆخ  و  سۆز  و  هزر  و  هەست  لایەنى  پێشاندانى  دەق؛  ردەمى  شیعرییەتى 

باوەڕى  بارت  ڕۆڵان  )ئەگەرچى  دەقەکەوە،  لەدایکبوونى  کاتى  بە  پەیوەستە  و  شاعیرە 

دەروونییەکانى  تایبەتمەندییە  و  ژیاننامە  سۆنگەى  لە  ناکرێت  کە  هەبووە؛  بەوە 

لە   ئاوڕى  بەڕاسین"  "سەبارەت  کتێبى  لە  بارت  بەڵام  بکۆڵدرێتەوە،  دەق  لە  نووسەر 

( داوەتەوە(  "ڕاسین"  دەق  ١١،  ٢٠٠٧بارت،ژیاننامەى  ئەوەیە،  ماناى  ئەمەش   ،)

 دەرخەرى ژیاننامەى نووسەرە و پارچەیەکە لەو و ناکرێت لێى داببڕدرێت.   

 ئەنجام 

وەرگرى ایی بە "شیعر دۆست" و  ڕەخنەگر )جەمال شارباژێڕى وەرگرى ئاس .١

بە   و دەستنیشانیان دەکات،  ناو دەبات  بۆ دەق  "دیدەوان"  بە  شیعردۆست  لێهاتوو( 

دەڵێت بە وریایی و پیرۆزییەوە مامەڵە لەگەڵ پیرۆزيى دەق و واتاکانیدا بکات، داوا لە  

ڕەخنەگریش دەکات؛ قووڵتر و وریاتر لە دەق بڕوانێت و دادوەرانە بڕیاربدات، ڕۆڵى و 

سەرووى  دەیخاتە  و  وەردەگرێت  بەهەند  دەق  بەرژەوەنديى  بۆ  ڕەخنەگر  پێگەى  

 .وەشیعردۆستە

ناو  .٢ دەق دەق  لە  دەبێت  وەرگر  شاعیر،  سیماى  نەک  ڕەخنەگرتنە،  ەندى 

بیروباوەڕى   لە  تەواو  گوزارشتى  شیعریش  دەستبخات،  چێژەکەى  و  بەها  و  بڕوانێت 

 شاعیر دەکات، نەک لە سیما و لەش و لارەکەى. 

شاعیر   .٣ شیعرێکى  دەقە  شاعیریش-ڕەتکردنەوەى  تەنانەت  لەلایەن   -و 

ناگەیەنێت، ئەوە  واتاى  دەقە  وەرگرەوە،  چێژى   کە  و  بەها  و  سەنگ  شیعرییەکە 

 ئەدەبى نییە، بەڵکو پەیوەستە بە نەگونجانى ئایدۆلۆژیاکانیانەوە.

شاعیر  .٤ وەرگراندایە،  ئارەزووى  داواى  و  شاعیر  هەستى  نێوان  لە  دەق 

پێویستە ویست و داواى وەرگر لە پێش چاو بگرێت، بەڵام لەوکاتەدا هەرگیز دەقەکە  

کە دەقەى؛  ئەو  شاعیر    نابێتە  هەرچەند  بکات،  شاعیر  هەستى  لە  تەواو  گوزارشتى 

 هەوڵبدات خۆش ى لەگەڵدا بگونجێنێت.

بە چەند وەرگرێک کردووە و پێگە و ڕۆڵى هەریەکەشیانى    یشارباژێڕى ئاماژە .٥

دەق   )ڕەخنەگر(؛  شیعرە،  دۆستى  و  هاوڕێ  )شیعردۆست(؛  لەوانە:  دیاریکردووە، 

واتاکانى شیدەکاتەو  و  دەکات  وەرگێڕانى شەنوکەو  لەڕێگەى  کە  )وەرگرى جیهانى(؛  ە، 

هەستە    ەدەقەک بنەماى  لەسەر  و  دێت  بەدەست  جیهانەوە  جیاوازەکانى  زمانە  بۆ 

کە  وەرگرەیە؛  ئەو  هاندەر(،  )وەرگرى  دەستێنێت،  پەرە  دەقدا  ناو  مرۆییەکانى 

بەگ و  پەرەپێدان  و  بەردەوامبوون  بۆ  شاعیردا؛  شاعیرییەتى  ڕخستنى  ەلەسەرەتاى 

ى تواناکانى؛ شاعیر هاندەدات و وەک ڕەخنەگرێکى ڕێخۆشکەر و دڵخۆشکەر بۆ  زیاتر 

شاعیر دەردەکەوێت، )وەرگرى ڕەخنەگر لە شێوەى شاعیر(؛ ڕەخنەگرێکى لاسار و نا  

 ( دەگرێت،   شاعیر  سیماى  لە  ڕەخنە  بەڵکو  ناگرێت،  دەق  لە  ڕەخنە  تێگەیشتووە، 

تایبەتە وەرگرە  ئەو  ئاراستەکراو(؛  شیعر  ئاراستە  وەرگرى  شیعرى  شاعیر  کە  یە 

 دەکات، هەم کاریگەرى بەسەر شیعرەوە هەیە و هەمیش بەسەر هەستى شاعیرەوە.    

 

 اوێزەکانڕ پە

دەقى  (  ١) لە  وەرگر  شیعر،  شاعیر،  "چەمکى  ناونیشانى:   بە  دکتۆرا  تێزێکى  لە  هەڵێنجراوە  توێژینەوەیەکى 

 لەتیف هەڵمەتدا". شیعرى کوردیی جەمال شارباژێڕى و عەبدوڵڵا پەشێو و 

دیاریکردنى جۆرەکانى وەرگر لاى توێژەر و ڕەخنەگرانەوە بە زۆر شێوە خراونەتەڕوو، بۆ نموونە لە ڕووى    (٢)

خوێندنەوەى دەقەوە: )تۆدۆرۆف س ێ جۆر خوێنەر دیاری دەکات، یەکەم: خوێنەر خۆى لەناو دەقدا  

هەروەها   کۆمەڵایەتییەوە،  و  دەروونى  لایەنى  لە  و  دەبینێتەوە  دانەر  لە  ناسینى  لە  دەکاتەوە  جەخت 

کۆمەڵگەکەى. دووەم: خوێنەر کردارى شرۆڤەى دەرەوەى دەق دەکات، دێت وشەیەک بە وشەیەکی تر  

دەگۆڕێت، کە هەمان واتا بدات، ئەمەش دەچێتە خانەى شرۆڤەوە. سێیەم: خوێنەر خوێندنەوەیەکى  

دەر  دەستەواژەکان  دەقەکاندا،  هەناوى  لە  دەکات  دەکەوێت،  شاعیرانە  مانادا  بەدواى  و  دەکات  باز 

مراح،  ( دەدۆزێتەوە(  واتا  دەق  ١٧،  ٢٠١٣  -٢٠١٢دوورترین  لە  وردبوونەوە  زانیاریى  ئاستى  ڕووى  لە   ،)

)خەلیل، ڕەخنەگر(  وەرگرى  زانا،  وەرگرى  ئاسایی،  )وەرگرى  دەستەوە  س ێ  بە  کراون  ،  ٢٠١٧وەرگر 

کراوە بەسەر دوو کۆمەڵەوە ) وەرگرى ئاسایی،  (، لەڕووى کاریگەرى وەرگر بەسەر دەقەوە دابەش١٨٢

 (... .   Ray,1987 , 37وەرگرى بنیاتنەر( ) 

پێیان وابووە:" شاعیر    (٣) یادمان، کە  ئەو کارەى شارباژێڕى ڕوانینێکى شاعیرانى کلاسیکى کوردی دێنێتەوە 

دەبێت لە هەموو جۆرە ناوەڕۆکێکدا ئەسپى خۆى تاو بدات و سوارچاکيى خۆى بنوێنێت"، بۆ نموونە  

ى دانشتنێکە لەگەڵ ..."دا کە باس يلهت كهميحنه  "مستەفا بەگى کوردى" لە کۆتایی قەسیدەى "دڵ له

نووسیوە،   بۆ  تاوبدات؛ هۆنراوەیەکى  ئەسپى خۆى  ئەوەى  بۆ  بەڵام  یەکناگرێتەوە،  بۆچوونەکانى  و  بیر 

 وەک دەڵێت: 

 بێ  طوارانهئه  م جۆره مائيلى ئه "كوردى"  نيه)وه 

 ( ١٦٠،  ٢٠١٠)کوردى، وعێ  بڵێ  بۆ ئيمتياز ( ر   نههه شاعیر  له  لازمه 

مه  )واتە:  گومان  كهبهوا  ئارهحه  "كوردى"  ن  و  بهز  جۆرهزووى  ئه  دانيشتنانه  م  من    وهبێت،  بزانن: 

پێويسته بۆ شاعیريش  بابههه  له  شاعیرم؛  دهموو  باستڕهتێك  و  توانا  و  بنوێنێت  لهڵاده نگينيى خۆى    ستى 

 (.  ٢٨، ٢٠١٦ربخات( )تاقانە، شيعردا ده  كان لهشنهچهمههه تهبابه

جیاوازيى سەرەکى بۆچوونى شارباژێڕى لەگەڵ ئەو بوونە کلاسیکییە، لەوەدایە: شارباژێڕى بۆ ویست و  

شاعیرییان    ڕەزامەنديى وەرگران ئەم کارەى کردووە، بەڵام شاعیرانى کلاسیکى کوردى بۆ دەرخستنى تواناى

 کردوویانە و وەک بنەما بۆ دەرخستنى تواناى شاعیر لە هۆنینەوەى هەمەچەشنى بابەت لێیان ڕوانیوە.  

 چاپخانەى حاجى هاشم، هەولێر. 

 ملخصال

 ي ژێر النص الشعري عند جمال شاربامكانة المتلقي في 

النقد    سلط  لذلك  الأدبي،  والنهج  للعملية  كمكمل  خاصة؛  ومكانة  أهمية  للمتلقي 

بالنص من وجهة   المتلقي مجرد محتك  باعتبار  المكانة،  الضوء على هذه  بداياته  في  الأدبي 

نظرهم، ولكن في النقد الحديث أصبح المتلقي مركز الحديث، وتم تحديد دوره في النص،  

تم   دوره،  تحديد  جانب  من  وإلى  وأعلى  بل  الكاتب  مستوى  على   النص  في  تأثیره  تحديد 

المتلقي، ومن هنا يقرر   بین يدي  النص  النص، يصبح  ينتهي من  ان  ما  الكاتب  الكاتب. لأن 

 المتلقى البحث في النص والبقاء عليه حيا. 

ي هو أحد شعراء حركة روانكه، وكان له دور كبیر في الشعر الكوردي  ژێر جمال شاربا 

تح أنواع  الحديث،  بتحديد  وقام  ومكانته،  دوره  بتحديد  قام  المتلقي،  عن  أشعاره  في  دث 

الأدوار أيضا. من هذا المنطلق سمينا دراستنا: )مكانة المتلقي في النص الشعري عند جمال  

 ي(، وهي محاولة لتحديد وفهم مصطلح المتلقي ودوره عند شارباجیري. ژێر شاربا

البحث،  ی ملخص  مقدمة،  من:  البحث  بعنوان  تكون  الأول  الفصل  وفصلین؛ 

المتلقي بعنوان )أنواع  )المتلقي( ويتضمن هذا الفصل م المتلقي كمكمل للعملية  بحثین عن 

ي(  ژێر جمال شاربا عند  الأدبية(، ويأتي الفصل الثاني بعنوان )المتلقي في النصوص  الشعرية

الشاربا  نظر  وجهات  على  الوقوف  تم  المتلقي،  ژێر وفيه  عن  عدة  ي  الفصل  هذا  ویحتوي 

، أيدولوجية الشعر والخلاف بین   النقد  ، النص مركز  : )الشعر الصديق والناقد  مباحث 

المتلقي والشاعر، المتلقي المقصود"الشعر الموجه"، المتلقي المشجع ، المتلقي وتنوع المواضيع  

اية تم عرض أهم   الشعرية، عولمة الشعر والمتلقي العالمي، علاقة الشعر بالشاعر(، وفي النه

العربية   باللغة  للبحث  مترجم  ملخص  مع  والمراجع،  المصادر  قائمة  وتلیها  النتائج، 

 والإنجلیزية. 

 ي، الأيدولوجية، النقد الحديث. ژێر الشاعر، المتلقي، جمال شاربا  :دالةالكلمات ال

Abstract 

The position of the recipient in Jamal Sharbazheri's poetic text 

Recipient as a complement to the literary shape and process, it has 

its own importance and position. From the beginning, its position has 

been debated in literary criticism and viewed as a point of contact. 

However, in new criticism it has become the focus of discussion and its 

role and position in the text are mentioned. Conceivably, its influence 

and position is placed alongside or above the text, because after the text 

is completed and made available to the recipients, the recipient is 

responsible for interpreting the text and keeping it alive. 

Jamal Sharbazheri is one of the poets of the Rwanga movement and 

has played a significant role in contemporary Kurdish poetry. In his 

poetic texts, he has extensively defined the role, position, duties and 

types of the recipient. Therefore, the title of the current research is: (The 

position of the recipient in Jamal Sharbazheri's poetic text). It is an 

attempt to identify and understand the concept of the recipient and its role 

and position from the perspective of Sharbazheri. 

This research consists of: introduction, abstract and two other 

sections: the first section entitled (about the recipient), which discusses 

the recipient in two topics, entitled: (types of recipient, recipient as a 

complement to literary work). The second section entitled (recipient in 

Jamal Sharbazheri's poetic text), which focuses on Sharbazheri's 

perspectives; With regard to the recipient, it is presented in several 

themes; The titles are: (poetry enthusiast and critic, Text is the Center of 

Criticism, Poetry Ideology and Conflict between Recipient and Poet, 

Specific Recipient "Directed Poetry", Motivational Recipient, Diversity 

of Poetry and Recipient, Globalization of Poetry and Global Recipient, 

Poetry Relationship to the Poet). At the end of the study, the results of the 

study are summarized in five points, followed by a list of references used, 

and the abstract of the study is translated into Arabic and English. 

Keywords: Poet, Recipient, Jamal Sharbazheri, Ideology, New 

Criticism. 


